
La Còte

Waadtländer Wy.

1. Am Altebärg un im Marzyli,
Dert wachst de Bärner ihres Wyli
F.sTrüpfli: Hesch es Loch im Strumpf,
Es zieht der's zue u git e Rumpf!

2. E kene chlagt däm Gsüffli 'twäge.
Die Rat u Burger, die hei Mäge!
Isch's z'weni stieß u nid grad guet:
Du gspürsch es emel ungerem Huet..

3. Uf ds Mal, da heißt's : „Im Züghuschäl-
Da git's WaadtländerMuskatäller! [1er
Dä chratzet nüt un isch so süeß,
's tuet wohl, vom Chopf bis zu de Füeß!"

4. Da rüttle d'Bärner ihrer Räbli -
„Mir hei jetz bessers als dä Chräbli!
Für was hei mir das Waadtland gno?
Mi wott au öppis ha dervo!"

5. Me treicht u Iaht sech's nid la reue.
Mi weiß, im Herbscht git's ume Neue!
Hout ds Waadtland einen ungere Tisch,
De merkt er, daß es ihres isch!

Us: Hans Zulliger „Bärnermarsch", 1932.

Verlag A. Francke AG., Bärn.

